ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 1998 ԹՎԱԿԱՆԻ ՄԱՅԻՍԻ 26-Ի № 313 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1
	2
	3
	4

	1.
	Հայաստանի Հանրապետության ֆինանսների նախարարություն
03.10.2017թ., 
№ 01/9-5/17842-17
գրություններ

	1. Նախագծի 1-ին կետում նշված ՀՀ կառավարության 1998 թվականի մայիսի 26-ի N 313 որոշումն (այսուհետ` Որոշում) անհրաժեշտ է նշել լրիվ անվանմամբ՝ հիմք ընդունելով «Իրավական ակտերի մասին» ՀՀ օրենքի 43-րդ հոդվածի 1-ին մասի պահանջը՝ համաձայն որի իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտում տրվում է իրավական ակտի լրիվ անվանումը:  
2. Նախագծի 3-րդ կետով նախատեսվում է Որոշմամբ հաստատված կարգի (այսուհետ` Կարգ) III գլխի 12-րդ կետում Հայաստանի Հանրապետության էներգետիկայի նախարարության կողմից հաստատված մայրուղային խողովակաշարերի պահպանության կանոնների պահանջները բառերը փոխարինել ՀՀ կառավարության որոշմամբ սահմանված պահանջները բառերով:
Առաջարկում ենք նշված փոփոխությունը խմբագրել՝ հղում կատարելով ՀՀ կառավարության կոնկրետ որոշմանը կամ նշված բառերը փոխարինելով «Հայաստանի Հանրապետության կառավարության կողմից սահմանված պահանջները» բառերով:      
3. Նախագծի 4-րդ կետով նախատեսվում է Կարգից հանել IV գլուխը ամբողջությամբ և կարգը լրացնել նոր 14-րդ, 15-րդ և 16-րդ կետերով: Մինչդեռ՝ Կարգի 
IV գլխով սահմանված են եղել և այնուհետև ուժը կորցրած են ճանաչվել 14-րդ, 
15-րդ, 16-րդ և 17-րդ կետերը:  Այդ կապակցությամբ հարկ է նշել, որ «Իրավական ակտերի մասին» ՀՀ օրենքի (այսուհետ` Օրենք) 45-րդ հոդվածի 4-րդ և 5-րդ կետերով սահմանվում է, որ.

ա) ուժի մեջ մտած իրավական ակտում փոփոխություններ կամ լրացումներ կատարելիս փոփոխվող կամ լրացվող իրավական ակտի բաժինների, գլուխների, հոդվածների, մասերի, կետերի, ենթակետերի, պարբերությունների համարների փոփոխություն չի կատարվում,

բ) գործողությունը դադարեցված բաժնի, գլխի, հոդվածի, մասի, կետի, ենթակետի կամ պարբերության փոխարեն նույն համարով այլ բաժին, գլուխ, հոդված, մաս, կետ, ենթակետ կամ պարբերություն չի կարող ընդունվել:

Հաշվի առնելով Օրենքի վերոշարադրյալ դրույթներն՝ անհրաժեշտ է Նախագծի 4-րդ կետը խմբագրել, քանի որ այն հակասում է Օրենքի 45-րդ հոդվածի 4-րդ և 5-րդ կետերին:


	1. Ընդունվել  է
2. Ընդունվել է
3. Ընդունվել է
	Նախագիծը խմբագրվել է:

Նախագիծը խմբագրվել է: 
Նախագծի 4-րդ և 5-րդ կետերը ամբողջությամբ խմբագրվել են և համապատասխանեցվել են «Իրավական ակտերի մասին» ՀՀ օրենքի 45-րդ հոդվածի 4-րդ և 5-րդ կետերի պահանջներին:

	2.
	Հայաստանի Հանրապետության

բնապահպանության նախարարություն
04.10.2017թ., 
№ 1/05.3/12372-17 գրություն 

	Դիտողություններ և առաջարկություններ չկան:
	
	

	3.
	Հայաստանի Հանրապետության

տրանսպորտի, կապի և տեղեկատվական տեխնոլոգիաների նախարարություն
26.09.2017թ., 
№ 01/16.1/17549-17 գրություն 

	Դիտողություններ և առաջարկություններ չկան:
	
	

	4.
	Հայաստանի Հանրապետության տարածքային կառավարման  և զարգացման նախարարություն

29.09.2016թ., 
№ 01/16.1/6210-17 գրություն 

	Դիտողություններ և առաջարկություններ չկան:
	
	

	5.
	Հայաստանի Հանրապետության

առողջապահության  նախարարություն
26.09.2017թ., 
№ ԼԱ/11.1/11952-17 գրություն 

	1. Հաշվի առնելով Իրավական ակտերի մասին Հայաստանի Հանրապետության օրենքի 40-րդ հոդվածի 1-ին մասի պահանջը` առաջարկվում է Նախագծի վերնագիրը խմբագրել,

2. Նախագծի 2-րդ կետով առաջարկվող II-րդ գլխի 7-րդ կետի 1-ին ենթակետում,  2-րդ նախադասությունից հետո ավելացնել նոր նախադասություն`  հետևյալ բովանդակությամբ. Անվտանգության գոտին պետք է գտնվի ՀՀ առողջապահության նախարարի 2002 թվականի նոյեմբերի 29-ի N 803 հրամանով սահմանված խմելու տնտեսական նշանակության ջրմուղների և ջրամատակարարման աղբյուրների սանիտարական պահպանման գոտիների սահմաններից դուրս:  նախադասությունը:


	1. Ընդունվել է
2. Չի ընդունվել
	1.Նախագիծը խմբագրվել է:

2. Նախագծով ներկայացված են Հիդրոէներգետիկ օբյեկտների անվտանգության գոտիների չափերը և դրանց օգտագործման կարգը և այդ գոտիները չեն առնչվում ՀՀ կառավարության 14.01.02 թ. N 26 որոշմամբ սահմանված խմելու տնտեսական նշանակության ջրմուղների և ջրամատակարարման աղբյուրների սանիտարական պահպանման գոտիների  կազմակերպմանը և շահագործմանը ներկայացվող սանիտարահիգիենիկ և հակահամաճարակային պահանջներին:

	6.
	Հայաստանի Հանրապետության

աշխատանքի և սոցիալական հարցերի նախարարություն
25.09.2017թ., 
№ ԱԱ/ՀՄ-2-2/9886-17 գրություն 

	1.
Առաջարկվում է Նախագծի վերնագրում  «ՓՈՓՈԽՈՒԹՅՈՒՆ» բառը փոխարինել «ՓՈՓՈԽՈՒԹՅՈՒՆՆԵՐ» բառով, քանի որ նախագծում առկա են մի քանի փոփոխություններ:

2.
Նախագծի 2-րդ կետով  նախատեսված «Կարգի 2-րդ գլուխը խմբագրել հետևյալ բովանդակությամբ» բառերը փոխարինել «Կարգի 2-րդ  գլուխը շարադրել նոր խմբագրությամբ» բառերով՝ հիմք ընդունելով  «Իրավական ակտերի մասին» ՀՀ օրենքի 70-րդ հոդվածի  2-րդ մասի 3-րդ կետը, այն է՝ իրավական ակտում փոփոխությունները կատարվում են նրա առանձին բաժիններ, գլուխներ, հոդվածներ, մասեր, կետեր, պարբերություններ կամ նախադասություններ նոր խմբագրությամբ շարադրելու միջոցով: 

3.
Նախագծի 4-րդ կետով նախատեսվում է Կարգից հանել 4-րդ գլուխն ամբողջությամբ, այնինչ «Իրավական ակտերի մասին» ՀՀ օրենքի 70-րդ հոդվածի 2-րդ մասի 4-րդ կետի համատեքստում գլուխը կարող է ոչ թե հանվել այլ գործողությունը դադարեցվել, ինչը արդեն իսկ կատարվել է  2007 թվականի դեկտեմբերի 13-ի թիվ 1452-Ն որոշմամբ, ուստի առաջարկվում է 4-րդ գլխին ընդհանրապես չանդրադառնալ:


	1. Ընդունվել է
2. Ընդունվել է

3. Ընդունվել է
	Նախագծի վերնագիրը խմբագրվել է:

Նախագիծը խմբագրվել է:
Նախագծի 4-րդ և 5-րդ կետերը ամբողջությամբ խմբագրվել են և համապատասխանեցվել են «Իրավական ակտերի մասին» ՀՀ օրենքի 45-րդ հոդվածի 4-րդ և 5-րդ կետերի պահանջներին:

	7.
	Հայաստանի
Հանրապետության

արտակարգ իրավիճակների նախարարություն

28.09.2017թ.

№ 1/06.2/10693-17 գրություն
	Դիտողություններ և առաջարկություններ չկան:
	
	

	8.
	Հայաստանի
Հանրապետության

գյուղատնտեսության նախարարություն
22.09.2017թ.

№ ՌՄ/ԱԲ-2/8528-17 գրություն
	Դիտողություններ և առաջարկություններ չկան:
	
	

	9.
	Հայաստանի
Հանրապետության

ԿԱ քաղաքաշինության պետական կոմիտեի
02.10.2017թ.
№ 01/11.2/6005-17
գրություն
	   1. նախագծի 2-րդ կետով խմբագրված` ՀՀ կառավարության 1998 թվականի մայիսի  26-ի № 313 որոշմամբ հաստատված կարգի II գլխի 8-րդ կետի 2-րդ ենթակետի «ա պարբերությունը վերանայել, հողմային աղբյուրի կիրառմամբ էներգատեղակայանքի առանձին հողմակների համար առաջարկված հողամասերի ցանկապատման փոխարեն նախատեսելով նախազգուշացնող ցուցանակների տեղադրում, որոնք կպարունակեն սահմանված անվտանգության գոտու չափերի, ինչպես նաև անհրաժեշտ սահմանափակումների վերաբերյալ տեղեկատվություն: Առաջարկությունը պայմանավորված է երկրի բնական լանդշաֆտների պահպանման և դրանց էսթետիկ ընկալման վրա բացասական ազդեցությունից խուսափելու հանգամանքով, հաշվի առնելով նաև որ հողմակների ցանկապատումը միջազգային պրակտիկայում ընդունված չէ, 
  2. նախագծի 3-րդ կետով առաջարկված փոփոխությունը` ՀՀ կառավարության 1998 թվականի մայիսի 26-ի № 313 որոշմամբ հաստատված կարգի III գլխի 12-րդ կետի վերաբերյալ անհրաժեշտ է հստակեցնել, նշելով թե ՀՀ կառավարության որ որոշմամբ սահմանված պահանջներն են պահպանվելու:


	1. Ընդունվել է ի գիտություն:
2. Ընդունվել է
	1. Նախագծով  նախատեսվում է ցանկապատել միայն հողմակի հիմքը, հաշվի առնելով ՀՀ-ում գյուղատնտեսության զարգացման միտումները, մասնավորապես անասնապահության ոլորտը: Հաշվի առնելով երկրի բնական լանդշաֆտների պահպանման և դրանց էսթետիկ ընկալման վրա բացասական ազդեցությունը, սահմանափակումը հասցվել է նվազագույնի:
Նախագիծը խմբագրվել է Համաձայն ՀՀ ֆինաննսների նախարարության առաջարկության:

	10.
	Հայաստանի

Հանրապետության

արդարադատության նախարարություն
25.10.2017թ.

№ 01/19061-17 գրություն
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
1. «Հայաստանի Հանրապետության կառավարության 1998 թվականի մայիսի 26-ի N 313 որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ` նախագիծ) 1-ին կետում «հաստատված» բառից հետո անհրաժեշտ է լրացնել «կարգի (այսուհետ` Կարգ)» բառերը` նկատի ունենալով ՀՀ կառավարության 1998 թվականի մայիսի 26-ի N 313 որոշման դրույթները: Այս առումով նախագծի 2-րդ կետից անհրաժեշտ է հանել «(այսուհետ` Կարգ)» բառերը:

2. Նախագծի 3-րդ կետում «Հայաստանի Հանրապետության կառավարության Որոշմամբ» բառերն անհրաժեշտ է փոխարինել «Որոշմամբ» բառով` նկատի ունենալով նախագծի 1-ին կետի դրույթները, իսկ «հաստատված III գլխի» բառերն անհրաժեշտ է փոխարինել «հաստատված կարգի III գլխի» բառերով` նկատի ունենալով ՀՀ կառավարության 1998 թվականի մայիսի 26-ի N 313 որոշման դրույթները:

3. Նախագծի 3-րդ կետով առաջարկվում է Հայաստանի Հանրապետության կառավարության Որոշմամբ հաստատված III գլխի 12-րդ կետում Հայաստանի Հանրապետության էներգետիկայի նախարարության կողմից հաստատված մայրուղային խողովակաշարերի պահպանության կանոնների պահանջները բառերը փոխարինել Հայաստանի Հանրապետության կառավարության կողմից սահմանված պահանջները բառերով: Այս առումով հիշյալ կետում անհրաժեշտ է նշել, թե Հայաստանի Հանրապետության կառավարության որ որոշման մասին է խոսքը` համաձայն «Իրավական ակտերի մասին» ՀՀ օրենքի 43-րդ հոդվածի դրույթների:

4. Նախագծի 5-րդ կետով լրացվող 18-րդ, 19-րդ և 20-րդ կետերն անհրաժեշտ է շարադրել նախագծի 4-րդ կետում և նախագծից հանել «5. Կարգի V-րդ գլուխը լրացնել հետևյալ բովանդակությամբ 18-րդ, 19-րդ և 20-րդ կետերով.» բառերը:


	1. Ընդունվել է
2. Ընդունվել է
3. Ընդունվել է
4. Ընդունվել է
	Նախագիծը խմբագրվել է:

Նախագիծը խմբագրվել է:

Նախագծի 3-րդ կետում Հայաստանի Հանրապետության կառավարության կողմից սահմանված պահանջները բառերը փոխարինվել են ՀՀ կառավարության 2015 թվականի հուլիսի 16-ի № 787-Ն որոշմամբ հաստատված պահանջները բառերով:
Նախագիծը խմբագրվել է:




